
III Sezione : 2° PREMIO  “U Furgiaro”  di Gino Nisi

U’ Furgiaro

Me recordo quann’ero nu crieturo ,

saglienno 'ngoppa o paisi roppo a casa re Ciurnecchiaro,

me truvai inda nu posto scuro scuro;

era a poteia re nu furgiaro.
f ..•...•..

Inda ‘ngera u mastro ca ‘mmano tinìa nu martieddo

Inda l’ata ‘na pinza cu nu fierro appezzuto:

Chi sape c’adda fa, pensai, forse nu cancieddo?

Voglio proeio verè, ormai so trasuto!

Vero ca piglia  'u fierro e 'o mette 'ngoppa ‘u fuoco,

n’gio tene fino a che non deventa russo,

c’a pinza ‘u turceneia a poco a poco:

fierro ra nienti c'addeventa cosa re lusso.



C’u martieddo ‘u scazza, ‘u chieca, ‘u trasforma;

pensai:quant’è bello a fa ‘u furgiaro,

a tutti i fierri pozzo rà n’ata forma

ra ‘na furcina me pozzo fa nu cucchiaro.

Stu fatto me mese ‘n’gapo nu pinzieri;

ricietti:”Simà,faciteme pruvà, puro ‘na vota sola”

lddo me resse: "C'u 'na vota nun 'nze 'mbara 'stu mistieri,

bell’a zzio, si ancora zico, vattinni a scola!”




